
Soroptimist.is 
Vefsíðan sem opnuð var á haustdögum 2019 hélt áfram að þróast, vaxa og dafna.  Í grunninn er 

uppbyggingin þó sú sama og lagt var af stað með í upphafi.  Helstu viðbætur á starfsárinu er hin svokallaða 

verkefnakista, þar sem sett hafa verið inn plaköt, sniðmát, myndir og logo sem klúbbar geta síðan sótt og 

notað í sínum verkefnum.  Áhersla hefur verið lögð á nokkur verkefni, s.s. 16 daga átakið Roðagyllum 

heiminn, 8 mars, 100 ára afmæli Soroptimista og fleira.  Heimsmarkmið Sameinuðu þjóðanna fengu sitt 

pláss og stiklur úr 100 ára starfi Soroptimista rúlluðu á forsíðu vefsins mest allt afmælisárið. 

Myndbönd fengu aukið vægi á síðunni, bæði fyrirlestrar og erindi og svo efni tengt kynbundnu ofbeldi.  Til 

þess að gera það sem einfaldast í framsetningu, var stofnuð YouTube-rás í nafni Soroptimistasambands 

Íslands og efnið sem barst sett þar inn.  Þannig er hægt að tengja myndböndin inn á síður klúbbanna ef 

vilji stendur til þess. 

Skipt var um myndefni á forsíðu og ýmsar smávægilegar breytingar gerðar sem of langt mál væri að telja 

upp. 

Vefsíður klúbbanna á systur.is 
Klúbbarnir eiga allir sínar vefsíður undir systur.is og hafa smátt og smátt verið að bæta við virkni þeirra.   

Þó nokkrir Zoom-fundir hafa verið haldnir til að aðstoða og kenna systrum að nota vefina og verður 

nauðsynlegt að halda því starfi áfram og koma því í fastari skorður. 

Póstmál og félagatal 
Eitt af verkefnum vefstjóra hefur verið að viðhalda og uppfæra netföng og póstlista fyrir systur.  Enn sem 

komið er, er þetta gert handvirkt og er töluverð vinna því tengd stjórnarskiptum á haustin.   

Á síðasta starfsári voru póstlistar settir í fastari skorður og komið í hugbúnað sem er tryggari hvað varðar 

hópsendingar á pósti.  

 Við þurfum að mínu mati að fara að koma samskiptamálum og félagatali í betra horf.  Kerfi sem héldi utan 

um félagatal svipað því sem nú er en hefði að auki möguleika á stofnun hópa til póstsendinga, byggt á 

embættum eða klúbbum, án þess að þurfa að stofna eða uppfæra slíka hópa handvirkt.  Slíkt kerfi væri á 

netinu og hver klúbbur gæti stjórnað sínum upplýsingum. 

Annað 
Á tímabilinu 1. október 2020 til 30. september 2021 hef ég skráð hjá mér um 180  vinnustundir í viðhaldi 

vefsins, umsýslu póstmála og fjarfunda.  

Síðan heldur áfram að þróast og vaxa og verða sífellt nytsamari fyrir okkur.  Megi svo verða áfram. 

Með systrakveðju 

Þórunn Hálfdanardóttir Vefstjóri SIÍ 

 

 

 


